
In the changed reality, we must raise our youth not merely as
users of technology, but as innovators and creators of technology
                                          - Minister for Science and Technology
Dhaka, 14 June:
Minister for Science and Technology, Fakir Mahbub Anam, stated that in the changed reality, our youth must be developed not just as technology users, but as technology innovators and creators. To achieve this, it is essential to cultivate a science-minded culture alongside increasing investments in science education, research, and innovation. 
Minister made these remarks as the Chief Guest today at the inauguration ceremony of the 47th National Science and Technology Week 2026, held at the auditorium of the Science and Technology Complex in Agargaon, Dhaka. He added that this event marks a significant milestone in the journey towards building a science-minded, innovative, and knowledge-based Bangladesh.
​The Science and Technology Minister noted, "I see that young innovators from different corners of the country have gathered here today to present their creative projects. I firmly believe that their innovative thoughts and research work will further enrich the Bangladesh of the future."
 Addressing the young innovators, Minister highlighted that the government has structured action plans to ensure employment, develop technical and language skills, provide startup and entrepreneurial support, connect with global e-commerce platforms, and ensure merit-based recruitment to secure the future of the youth. ​Concluding his speech, the Minister said, "Let us all contribute from our respective positions to build a science-minded, innovative, and developed Bangladesh."
The Secretary of the Ministry of Science and Technology, Md. Anwar Hossain, a large number of young innovators, researchers, teachers, and students studying science subjects were present at the event. 
​Later, the Minister inspected various innovative projects developed by junior, secondary, higher secondary, and special category young scientists displayed on the floors of the Science and Technology Complex building.
​#

নারায়ণগঞ্জসহ ১০ জেলায় আইসিইউ উদ্বোধন করলেন স্বাস্থ্যমন্ত্রী
নারায়ণগঞ্জ, ৩১ জ্যৈষ্ঠ (১৪ জুন):  
নারায়ণগঞ্জসহ ১০টি জেলায় আইসিইউ সেবা উদ্বোধন করেছেন স্বাস্থ্যমন্ত্রী সরদার মো. সাখাওয়াত হোসেন। আজ নারায়ণগঞ্জ জেনারেল (ভিক্টোরিয়া) হাসপাতালে স্বাস্থ্যমন্ত্রী নিবিড় পরিচর্যা কেন্দ্র (আইসিইউ) উদ্বোধন করেন। এসময় অন্য ৯টি হাসপাতাল থেকে সংশ্লিষ্টরা ভার্চুয়ালি সংযুক্ত হন। অনুষ্ঠান থেকে একযোগে নারায়ণগঞ্জ জেনারেল হাসপাতালসহ (ভিক্টোরিয়া) ১০টি জেলায় আইসিইউ উদ্বোধন করা হয়। ভার্চুয়ালি উদ্বোধন করা হয় মুন্সিগঞ্জ, টাঙ্গাইল, সুনামগঞ্জ, গোপালগঞ্জ, চুয়াডাঙ্গা, যশোর, শেরপুর, মাদারীপুর ও বাগেরহাট জেলা হাসপাতালের আইসিইউ।
অনুষ্ঠানে প্রধান অতিথির বক্তব্যে স্বাস্থ্য ও পরিবারকল্যাণ মন্ত্রী বলেন, দেশের মানুষের দোরগোড়ায় স্বাস্থ্যসেবা পৌঁছে দিতে সরকার কাজ করছে। দেশে শুধু মেয়েদের জন্য দেড় হাজার শয্যার দুটি বিশেষায়িত হাসপাতাল করা হবে।
স্বাস্থ্যমন্ত্রী বলেন, বিগত স্বৈরাচার সরকার ও অদক্ষ তত্ত্বাবধায়ক সরকার দেশের টিকা কার্যক্রম চালানোর জন্য টিকার মজুত আমাদের জন্য রেখে যায়নি। টিবি ইনজেকশনের কোনো সিরিঞ্জ ছিল না। ভিটামিন এ ক্যাপসুল নাই, জলাতঙ্কের ভ্যাকসিন ছিল না। আমরা বিপর্যস্ত রাজনৈতিক ও স্বাস্থ্যগত পরিস্থিতিতে ক্ষমতা নিয়েছিলাম। প্রধানমন্ত্রী তারেক রহমানের সুদক্ষ নেতৃত্বে পর্যাপ্ত পরিমাণ হামের ভ্যাকসিন সংগ্রহ করে টিকা প্রদান করা হয়েছে।
এবারের বাজেট প্রসঙ্গে স্বাস্থ্যমন্ত্রী বলেন, বাজেটে আমাদের নেতা তারেক রহমান দিকনিদের্শনা দিয়েছেন। শুধু টাকা নয়, কীভাবে দেশটাকে উন্নত করা যাবে, কোথায় কোথায় উন্নতি করতে হবে, তার আভাস দিয়েছেন জাতিকে। স্বাস্থ্য খাতে জিডিপির ১ দশমিক শূন্য ২ শতাংশ, অর্থাৎ ৬৯ হাজার কোটি টাকা বরাদ্দ দিয়েছেন। স্বাস্থ্য খাতকে জনগণের দোরগোড়ায় নিয়ে যাওয়ার জন্য সরকার কাজ করছে।
স্বাস্থ্য ও পরিবারকল্যাণ মন্ত্রণালয়ের সচিব মোঃ কামরুজ্জামান চৌধুরীর সভাপতিত্বে অনুষ্ঠানে বিশেষ অতিথির বক্তব্য দেন নারায়ণগঞ্জ-৫ আসনের সংসদ সদস্য আবুল কালাম, নারায়ণগঞ্জ সিটি করপোরেশনের প্রশাসক ও মহানগর বিএনপির আহ্বায়ক সাখাওয়াত হোসেন খান, নারায়ণগঞ্জ জেলা পরিষদের প্রশাসক ও জেলা বিএনপির আহ্বায়ক মামুন মাহমুদ, নারায়ণগঞ্জ উন্নয়ন কর্তৃপক্ষের চেয়ারম্যান ও জেলা বিএনপির যুগ্ম আহ্বায়ক মাশুকুল ইসলাম এবং স্বাস্থ্য অধিদপ্তরের মহাপরিচালক প্রভাত চন্দ্র বিশ্বাস প্রমুখ। 

নারী ক্রিকেট দলকে যুব ও ক্রীড়া প্রতিমন্ত্রীর অভিনন্দন
ঢাকা, ৩১ জ্যৈষ্ঠ (১৪ জুন):  
নারী টি-টোয়েন্টি বিশ্বকাপে দারুণ জয় দিয়ে বিশ্বমঞ্চে শুভসূচনা করায় বাংলাদেশ নারী ক্রিকেট দলকে আন্তরিক অভিনন্দন ও শুভেচ্ছা জানিয়েছেন যুব ও ক্রীড়া প্রতিমন্ত্রী মোঃ আমিনুল হক।
নেদারল্যান্ডসের বিপক্ষে এই অনবদ্য জয়ের পর যুব ও ক্রীড়া প্রতিমন্ত্রী বাংলাদেশ নারী ক্রিকেট দলের অধিনায়কের সাথে মুঠোফোনে সরাসরি কথা বলেন এবং পুরো দলকে অভিনন্দন জানান।
এক অভিনন্দন বার্তায় প্রতিমন্ত্রী বলেন, "বাঘিনীদের এই দুর্দান্ত জয় পুরো জাতিকে গর্বিত করেছে। জুয়াইরিয়া ফেরদৌস জয়িতা ও শারমিন আক্তার সুপ্তার চমৎকার ব্যাটিং নৈপুণ্য এবং দলের সবার সম্মিলিত প্রচেষ্টায় এই জয় এসেছে। ৫ বল ও ৬ উইকেট হাতে রেখেই ১৪০ রান টপকে যাওয়া আমাদের মেয়েদের আত্মবিশ্বাস ও সামর্থ্যেরই প্রমাণ।"
প্রতিমন্ত্রী আশা প্রকাশ করেন, জয়ের এই ধারাবাহিকতা বজায় রেখে চলতি বিশ্বকাপে বাংলাদেশ দল আরো বড় সাফল্য বয়ে আনবে এবং বিশ্বমঞ্চে লাল-সবুজের পতাকা উজ্জ্বল করবে। প্রতিমন্ত্রী বাংলাদেশ নারী ক্রিকেট দলের খেলোয়াড়, কোচ ও অফিশিয়ালসহ সংশ্লিষ্ট সবাইকে আন্তরিক শুভকামনা জানান। 

নরসিংদীতে নতুন সরকারি মেডিকেল কলেজ অনুমোদন

ঢাকা, ৩১ জ্যৈষ্ঠ (১৪ জুন):  

নরসিংদী জেলায় সরকারি মেডিকেল কলেজ নির্মাণের অনুমোদন দিয়ে প্রজ্ঞাপন জারি করেছে স্বাস্থ্য  ও পরিবার কল্যাণ মন্ত্রণালয়।
আজ স্বাস্থ্য শিক্ষা ও পরিবার কল্যাণ  বিভাগের সচিব কামরুজ্জামান চৌধুরী স্বাক্ষরিত এক প্রজ্ঞাপনে এ তথ্য জানানো হয়েছে।
বর্তমান সরকার ক্ষমতায় আসার পর নরসিংদী জেলায় নতুন মেডিকেল কলেজ নির্মাণের উদ্যোগ নেওয়া হয়। সরদার মো. সাখাওয়াত হোসেন বকুল চলতি বছরের ১৭ ফেব্রুয়ারি স্বাস্থ্য ও পরিবার কল্যাণ মন্ত্রণালয়ের মন্ত্রী হিসেবে শপথ নেন। পরে তিনি  নিজ জেলায় সরকারি মেডিকেল কলেজ নির্মাণের উদ্যোগ নেন। 
বর্তমানে ৩৭ টি সরকারি মেডিকেল কলেজ একাডেমিক কার্যক্রম পরিচালনা করছে। এছাড়া নারায়ণগঞ্জ, মুন্সিগঞ্জ ও ঠাকুরগাঁও মেডিকেল কলেজের অনুমোদন দেওয়া আছে। আজ নরসিংদী মেডিকেল কলেজের সরকারি মঞ্জুরি দেওয়া হলো। 

ট্রাভেল এজেন্সি নিবন্ধন ও নবায়ন সংক্রান্ত সতর্কবার্তা
ঢাকা, ৩১ জ্যৈষ্ঠ (১৪ জুন):

'বাংলাদেশ ট্রাভেল এজেন্সি নিবন্ধন ও নিয়ন্ত্রণ আইন ২০১৩' অনুযায়ী দেশে ট্রাভেল এজেন্সি ব্যবসা পরিচালনার জন্য নির্ধারিত কর্তৃপক্ষ কর্তৃক নিবন্ধিত হওয়া বাধ্যতামূলক। বর্তমানে বেসামরিক বিমান পরিবহন ও পর্যটন মন্ত্রণালয়ের অধীনে এই নিবন্ধন ও নবায়ন প্রক্রিয়া www.regtravelagency.gov.bd অনলাইনে সম্পন্ন হয়।
সম্প্রতি লক্ষ্য করা যাচ্ছে কিছু প্রতিষ্ঠান নিবন্ধন ব্যতিরেকে অথবা নিবন্ধনের মেয়াদ উত্তীর্ণ হওয়ার পরও অবৈধভাবে ট্রাভেল এজেন্সি ব্যবসা পরিচালনা করছে এবং সম্মানিত গ্রাহকগণ বিভিন্ন ধরনের আর্থিক প্রতারণা ও হয়রানির শিকার হচ্ছেন। এসব অনিবন্ধিত বা মেয়াদোত্তীর্ণ এজেন্সি কর্তৃক ব্যবসা পরিচালনা আইনত দণ্ডনীয়। এ সংক্রান্ত কোনো তথ্য/অভিযোগ পাওয়া গেলে দায়ী ব্যক্তি/প্রতিষ্ঠানের বিরুদ্ধে আইনানুগ ব্যবস্থা গ্রহণ করা হবে।
এ জন্য নিরাপদ ও স্বাচ্ছন্দ্যময় ভ্রমণ নিশ্চিত করতে গ্রাহকদের স্বার্থ রক্ষায় নিম্নবর্ণিত নির্দেশনাগুলো অনুসরণ করার জন্য সংশ্লিষ্ট সকল এয়ারলাইন্স, সর্বসাধারণ এবং সম্মানিত সকল গ্রাহককে বিশেষভাবে অনুরোধ করা হলো:
নিবন্ধন যাচাই: যে কোনো ট্রাভেল এজেন্সি থেকে টিকিট ক্রয় বা ট্যুর প্যাকেজ বুকিং দেওয়ার আগে উক্ত প্রতিষ্ঠান নিবন্ধিত কিনা এবং নিবন্ধনের মেয়াদ আছে কিনা, তা ট্রাভেল এজেন্সি ম্যানেজমেন্ট সিস্টেম www.regtravelagency.gov.bd এর এজেন্সির তথ্য যাচাই বক্স থেকে যাচাই করে নিতে হবে।
আর্থিক লেনদেনে সতর্কতা: অনিবন্ধিত বা মেয়াদোত্তীর্ণ প্রতিষ্ঠানের সাথে আকাশপথে ভ্রমণ বা ট্যুর সংক্রান্ত কোনো প্রকার আর্থিক লেনদেন ও সেবা গ্রহণ করা যাবে না।
বেসামরিক বিমান পরিবহন ও পর্যটন মন্ত্রণালয়ের এক বিজ্ঞপ্তির মাধ্যমে এ তথ্য জানানো হয়।

তথ্যবিবরণী                                                                               	                             নম্বর: ৪৩৭৮ 
স্বাস্থ্য অধিদপ্তরে বাস্তবায়িত দুটি প্রকল্পে ৩৭৯ মিলিয়ন ঋণ সহায়তা দেবে বিশ্বব্যাংক

ঢাকা, ৩১ জ্যৈষ্ঠ (১৪ জুন):  

স্বাস্থ্য, পুষ্টি ও জনসংখ্যা খাতের উন্নয়নে বিশ্বব্যাংক কর্তৃক প্রস্তাবিত 'Health, Nutrition and Population Sector Development Program (HNPSDP)' ঋণ ও অনুদানের আওতায় স্বাস্থ্য ও পরিবার কল্যাণ মন্ত্রণালয়ের স্বাস্থ্য সেবা বিভাগের অধীন স্বাস্থ্য অধিদপ্তর কর্তৃক বাস্তবায়নের জন্য (ক) "Health and Nutrition Services Improvement and System Strengthening Project" এবং স্বাস্থ্য শিক্ষা ও পরিবার কল্যাণ বিভাগের অধীন পরিবার পরিকল্পনা অধিদপ্তর কর্তৃক বাস্তবায়নের জন্য (খ) "Climate Responsive Reproductive Health and Population Services Improvement and System Strengthening Project for Result" শীর্ষক প্রকল্পদ্বয়ের অনুকূলে ২৮৪.৭০ মিলিয়ন স্পেশাল ড্রয়িং রাইটস (SDR 284.70 million), যা সমপরিমাণ ৩৭৯ (তিনশত উনআশি) মিলিয়ন মার্কিন ডলার ঋণ সহায়তা এবং Global Financing Facility (GFF) থেকে ২৫ (পঁচিশ) মিলিয়ন মার্কিন ডলার প্রদান করবে। 
গত ১০ জুন আলোচ্য প্রকল্পের ঋণ চুক্তি ও অনুদান চুক্তি স্বাক্ষরিত হয়েছে। বাংলাদেশ সরকারের পক্ষে অর্থনৈতিক সম্পর্ক বিভাগের সচিব, মোঃ শাহরিয়ার কাদের ছিদ্দিকী এবং বিশ্বব্যাংকের পক্ষে ঢাকাস্থ বিশ্বব্যাংক অফিসের ডিভিশন ডিরেক্টর Jean Pesme ঋণ ও অনুদান চুক্তিতে স্বাক্ষর করেন।

#

তথ্যবিবরণী                                                                                                                নম্বর: ৪৩৭৭    
অযৌক্তিক অ্যান্টিবায়োটিক ব্যবহার রোধে সম্মিলিত উদ্যোগ জরুরি
                                           - মৎস্য ও প্রাণিসম্পদ প্রতিমন্ত্রী 
ঢাকা, ৩১ জ্যৈষ্ঠ (১৪ জুন):  
মৎস্য ও প্রাণিসম্পদ প্রতিমন্ত্রী সুলতান সালাউদ্দিন টুকু বলেছেন, দেশের খাদ্য নিরাপত্তা নিশ্চিত করা বর্তমান সরকারের একটি অত্যন্ত গুরুত্বপূর্ণ অগ্রাধিকার। এ লক্ষ্যে মানুষ ও প্রাণীর স্বাস্থ্যের জন্য অযৌক্তিকভাবে অ্যান্টিবায়োটিক ব্যবহারের প্রবণতা রোধে সম্মিলিত উদ্যোগ জরুরি।
আজ রাজধানীর হোটেল সারিনায় প্রাণিসম্পদ অধিদপ্তর এবং অ্যান্টিমাইক্রোবিয়াল রেজিস্ট্যান্স মাল্টি-পার্টনার ট্রাস্ট ফান্ড (AMR MPTF) প্রকল্পের সহযোগিতায় আয়োজিত ‘ভেটেরিনারি অ্যান্টিমাইক্রোবিয়াল স্টুয়ার্ডশিপ গাইডলাইন (VAG) বাস্তবায়ন বিষয়ক সচেতনতামূলক কর্মশালা’-এ প্রধান অতিথির বক্তব্যে প্রতিমন্ত্রী এসব কথা বলেন। 
প্রতিমন্ত্রী বলেন, অ্যান্টিবায়োটিকের অপ্রয়োজনীয় ব্যবহার মানবদেহে রোগ প্রতিরোধ ক্ষমতা কমিয়ে দেয়, যা জনস্বাস্থ্যের জন্য মারাত্মক ঝুঁকি সৃষ্টি করতে পারে। একইভাবে প্রাণিসম্পদ খাতেও এর অপব্যবহার দীর্ঘমেয়াদে ক্ষতিকর প্রভাব ফেলে।  
প্রতিমন্ত্রী বলেন, প্রান্তিক খামারিদের অনেকেই তাৎক্ষণিকভাবে রোগ নিরাময়ের আশায় অ্যান্টিবায়োটিক ব্যবহার করেন, যদিও এর দীর্ঘমেয়াদি ক্ষতিকর দিক সম্পর্কে তারা যথেষ্ট সচেতন নন। ফলে সচেতনতার ঘাটতি একটি বড় চ্যালেঞ্জ হিসেবে দেখা দিয়েছে। তিনি এক্ষেত্রে ভেটেরিনারি চিকিৎসকদের গুরুত্বপূর্ণ ভূমিকার ওপর জোর দিয়ে বলেন, কোনো ভেটেরিনারি চিকিৎসকের পরামর্শ ছাড়া অ্যান্টিবায়োটিক ব্যবহার নিরুৎসাহিত করতে হবে। একই সঙ্গে জেলা ও উপজেলা পর্যায়ের প্রাণিসম্পদ কর্মকর্তাদেরও এ বিষয়ে কঠোরভাবে তদারকি ও সচেতনতা কার্যক্রম পরিচালনা করতে হবে।
প্রতিমন্ত্রী বলেন, “যদি আমরা একটি সমন্বিত চেইনের মাধ্যমে- ভেটেরিনারি চিকিৎসক, মাঠ পর্যায়ের কর্মকর্তা এবং খামারিদের একসাথে নিয়ে কাজ করতে পারি, তাহলে বরিশালের মতো সাফল্য দেশের অন্যান্য অঞ্চলেও অর্জন সম্ভব হবে ।” তিনি খাদ্য নিরাপত্তা ও নিরাপদ প্রাণিজ খাদ্য উৎপাদনে সরকারের পাশাপাশি সকল অংশীজনকে একযোগে কাজ করার আহ্বান জানান।
প্রাণিসম্পদ অধিদপ্তরের মহাপরিচালক মোঃ শাহজামান খানের সভাপতিত্বে অনুষ্ঠিত কর্মশালায় বিশেষ অতিথি হিসেবে বক্তব্য দেন মৎস্য ও প্রাণিসম্পদ মন্ত্রণালয়ের সচিব মোঃ দেলোয়ার হোসেন এবং প্রাণিসম্পদ অধিদপ্তরের পরিচালক (প্রশাসন) ও বাংলাদেশের প্রধান ভেটেরিনারি কর্মকর্তা ডা. মোঃ বয়জার রহমান।
কর্মশালায় অ্যান্টিমাইক্রোবিয়াল স্টুয়ার্ডশিপ বিষয়ক মূল প্রবন্ধ উপস্থাপন করেন বিশ্ব প্রাণিস্বাস্থ্য সংস্থা (WOAH), -এর জাতীয় এএমআর পরামর্শক ড. মো. হাবিবুর রহমান। এছাড়া অ্যান্টিমাইক্রোবিয়াল রেজিস্ট্যান্স (AMR), ওয়ান হেলথ এবং দায়িত্বশীল অ্যান্টিমাইক্রোবিয়াল ব্যবহারের বিভিন্ন দিক নিয়ে বিশেষজ্ঞগণ আলোচনা করেন।
এ সময় মৎস্য ও প্রাণিসম্পদ মন্ত্রণালয়, প্রাণিসম্পদ অধিদপ্তর, বিশ্ব স্বাস্থ্য সংস্থা (WHO), বিশ্ব প্রাণিস্বাস্থ্য সংস্থা (WOAH), খাদ্য ও কৃষি সংস্থা (FAO) এবং সংশ্লিষ্ট বিভিন্ন সরকারি-বেসরকারি প্রতিষ্ঠানের ঊর্ধ্বতন কর্মকর্তা ও প্রতিনিধিবৃন্দ উপস্থিত ছিলেন।
#
মামুন/কামরুজ্জামান/বিবেকানন্দ/ফেরদৌস/মোশারফ/শামীম/২০২৬/১৮৪০ ঘণ্টা


Handout									    Number: 4376 

Collective action urgent to curb irrational antibiotic use
                                                             --- State Minister Sultan Salauddin Tuku 

Dhaka, 14 June:

 State Minister for Fisheries and Livestock Sultan Salauddin Tuku today stressed the need for a coordinated approach to curb the irrational use of antibiotics in humans and animals to ensure national food security.
"Ensuring food security is a top priority for the current government. To achieve this, a collective initiative is critical to stop the tendency of using antibiotics indiscriminately," he said.
The state Minister made the remarks as the chief guest while addressing an awareness workshop titled ‘Implementation of Veterinary Antimicrobial Stewardship Guidelines (VAG)’ at Hotel Sarina in the capital today.
The Directorate of Livestock Services (DLS) organized the event in collaboration with the Antimicrobial Resistance Multi-Partner Trust Fund (AMR MPTF) project.
Highlighting the long-term dangers, the State Minister noted that the unnecessary use of antibiotics reduces human immunity, posing a severe threat to public health. Similarly, its misuse in the livestock sector leaves a devastating long-term impact on animal health and the food chain.
"Many marginal farmers use antibiotics hoping for a quick cure, entirely unaware of the long-term consequences. This lack of awareness is a major challenge," the State Minister observed.
The Minister emphasized the critical role of veterinary professionals in tackling this crisis, stating that the use of antibiotics without a registered veterinarian's prescription must be stringently discouraged. He also directed district and upazila-level livestock officers to strictly monitor the market and intensify awareness campaigns at the grassroots level.
"If we can work together through an integrated chain-combining veterinarians, field officials, and farmers-we can replicate the success achieved in Barishal across the entire country," State Minister added, urging all stakeholders to work hand-in-hand with the government to ensure safe animal based food production.
The workshop was chaired by Md. Shahjaman Khan, Director General of the Directorate of Livestock Services.
Among others, Md. Delwar Hossain, Secretary of the Ministry of Fisheries and Livestock, and Dr Md Boyzar Rahman, Director (Administration) of DLS and Chief Veterinary Officer (CVO) of Bangladesh, spoke as special guests.
Dr Md Habibur Rahman, National AMR Consultant for the World Organisation for Animal Health (WOAH), presented the keynote paper on antimicrobial stewardship. Other experts also deliberated on Antimicrobial Resistance (AMR), the 'One Health' approach, and responsible antimicrobial usage.
Senior officials and representatives from the Ministry of Fisheries and Livestock, DLS, World Health Organization (WHO), WOAH, Food and Agriculture Organization (FAO), and various public and private organizations were present at the event.
                                                                                                                                                                                                                                        #

Handout                                                                                                                     Number: 4375 

Civil Aviation and Tourism Minister urges Government employees
to work with integrity for national interest, not political affiliation

Manikganj, 14 June:
Minister for Civil Aviation and Tourism, Afroza Khanam, has urged government employees to dedicate themselves for the service of the nation with sincerity, integrity, and professionalism, rather than working for any political affiliation.
The Minister remarked while addressing the District Law and Order Committee meeting held at the conference room of the Manikganj District Administration today. 
The Minister stated that collective efforts from all stakeholders are essential to ensure continued national progress. She emphasized that government officials must play a more active and responsible role than ever before in implementing the electoral commitments of the present government.
Highlighting the growing threat of drugs, the Minister called for a strong social movement against drug abuse. She noted that drug addiction and trafficking are not only law enforcement issues but also serious social challenges that require awareness and participation from all sections of society, regardless of political or social differences. She further instructed law enforcement agencies to take a firm stance against drug dealers to ensure peace and stability in society.
The Minister also stressed the importance of protecting playgrounds and open spaces to ensure the healthy physical and mental development of children. She directed the district administration to take necessary measures in this regard.
Afroza Khanam added that the current government has been entrusted with the responsibility of governing the country by the trust and support of the people. She called upon all government officials and employees to work with dedication for the welfare of the country and its citizens.
The meeting was attended by senior government officials, law enforcement representatives, and officials from various departments of Manikganj district.

#

তথ্যবিবরণী                                                                               	                             নম্বর: ৪৩৭৪

বিভিন্ন সরকারি সংস্থাকে সময়মতো ভূমি উন্নয়ন কর পরিশোধের তাগিদ ভূমি মন্ত্রীর

ঢাকা, ৩১ জ্যৈষ্ঠ (১৪ জুন):  

দেশ আমাদের সবার। দেশকে আগামী দিনে এগিয়ে নিয়ে যাওয়ার দায়িত্ব আমাদের সবার। আজ ভূমি ভবনে সংস্থার ভূমি উন্নয়ন কর আদায়ে করণীয় শীর্ষক কর্মশালায় প্রধান অতিথির বক্তব্যে ভূমি মন্ত্রী মিজানুর রহমান মিনু এসব কথা বলেন।
মন্ত্রী বলেন, অতীতে জোর করে কর আদায় করে সাম্রাজ্য বিস্তার করত,সাম্রাজ্য টিকিয়ে রাখত।কিন্তু আধুনিক সভ্যতায় নাগরিকগণ এবং প্রতিষ্ঠান করের মাধ্যমে আধুনিক রাষ্ট্র পরিচালনায় অবদান রাখে।আপনারা জানেন একটি দেশ পরিচালনা করার জন্য অর্থের  প্রয়োজন। আর এই অর্থের জোগানের জন্য ব্যক্তিগত প্রতিষ্ঠান যেমনি ভাবে কর প্রদান করছে তেমনি আমাদের বিভিন্ন সরকারি প্রতিষ্ঠানও ভূমি উন্নয়ন কর প্রদান করে থাকে। 
মন্ত্রী আরও বলেন, গত সপ্তাহে সংসদে যে বাজেট পেশ করা হয়েছে তা সকলের নিকট গ্রহণ যোগ্যতা পেয়েছে।সরকার কোন কোন খাত থেকে অর্থ সংগ্রহ করে তার সুস্পষ্ট নির্দেশনা রয়েছে। তিনি উপস্থিত কর্মকর্তাদের উদ্দেশ্য বলেন-আপনারা আপনাদের দপ্তরে প্রাপ্ত ভূমি উন্নয়ন কর দ্রুত পরিশোধ করবেন এবং পরবর্তীতে আপনাদের দপ্তরের বাজেট প্রনয়নের সময় ভূমি উন্নয়ন করের অর্থ বরাদ্দ রাখার ব্যবস্থা করবেন।
 	ভূমি সংস্কার বোর্ডের চেয়ারম্যান এ জে এম সালাহউদ্দিন নাগরী এর সভাপতিত্বে কর্মশালায়  ভূমি মন্ত্রণালয়ের সিনিয়র সচিব এ এস এম সালেহ আহমেদ ,ভূমি আপীল বোর্ডের চেয়ারম্যান মো: আবদুল্লাহ আল বাকী বক্তব্য প্রদান করেন।
অনুষ্ঠানে বিভিন্ন মন্ত্রণালয় ,সংস্থা ও বিভাগের কর্মকর্তাগণ উপস্থিত ছিলেন।

#
আসাদুজ্জামান/কামরুজ্জামান/ফেরদৌস/মোশারফ/আব্বাস/২০২৬/১৮০০ ঘণ্টা


তথ্যবিবরণী                                                                                                       নম্বর:  ৪৩৭৩
সরকারি কর্মচারীদের দেশের স্বার্থে নিষ্ঠার সাথে কাজ করার আহ্বান  
                            - বেসামরিক বিমান পরিবহন ও পর্যটন মন্ত্রী

মানিকগঞ্জ, ৩১ জ্যৈষ্ঠ (১৪ জুন): 
বেসামরিক বিমান পরিবহন ও পর্যটন মন্ত্রী মিজ আফরোজা খানম সরকারি কর্মচারীদের দেশের স্বার্থে নিষ্ঠার সাথে কাজ করার আহ্বান জানিয়েছেন। মানিকগঞ্জ জেলা প্রশাসকের সম্মেলনকক্ষে আজ জেলা আইন-শৃঙ্খলা কমিটির সভায় তিনি এ আহ্বান জানান।

মন্ত্রী বলেন, সকলের সম্মিলিত প্রচেষ্টায় দেশ আরো এগিয়ে যাবে। বর্তমান সরকারের নির্বাচনি ইশতেহার বাস্তবায়নে সরকারি কর্মকর্তাদের আগের যেকোনো সময়ের তুলনায় আরো সক্রিয় ভূমিকা পালন করতে হবে। তিনি মাদকের বিরুদ্ধে সামাজিক আন্দোলন গড়ে তোলার আহ্বান জানিয়ে বলেন, দল-মত নির্বিশেষে সবাইকে এ আন্দোলনে অংশ নিতে হবে।
মন্ত্রী আরো বলেন, মাদক ব্যবসায়ীদের বিরুদ্ধে আইন-শৃঙ্খলা রক্ষাকারী বাহিনীকে কঠোর অবস্থান নিতে হবে। পাশাপাশি শিশুদের বিনোদন ও সুস্থ বিকাশের স্বার্থে খেলার মাঠগুলো সংরক্ষণের জন্য জেলা প্রশাসনকে প্রয়োজনীয় ব্যবস্থা গ্রহণের নির্দেশ দেন তিনি।
সভায় মানিকগঞ্জ জেলার বিভিন্ন পর্যায়ের সরকারি ও বেসরকারি কর্মকর্তা-কর্মচারীরা উপস্থিত ছিলেন।
#
তরিকুল/মারুফা/মিতু/আতিক/সাঈদা/কনক/আসমা/২০২৬/১৫২০ ঘণ্টা

তথ্যবিবরণী                                                                                                                নম্বর: ৪৩৭২   
৬৪ জেলা ও ৭৪টি উপজেলায় তিন দিনব্যাপী নজরুল বর্ষ শুরু হচ্ছে 
ঢাকা, ৩১ জ্যৈষ্ঠ (১৪ জুন):  

আগামী ১৮ জুন ২০২৬ থেকে দেশের ৬৪টি জেলা এবং ৭৪টি প্রত্যন্ত ও বিশেষায়িত উপজেলায় একযোগে তিন দিনব্যাপী বর্ণাঢ্য অনুষ্ঠানের মধ্য দিয়ে আনুষ্ঠানিকভাবে শুরু হতে যাচ্ছে নজরুল বর্ষ এর উদ্বোধনী কার্যক্রম। জাতীয় কবি কাজী নজরুল ইসলামের ১২৭তম জন্মবার্ষিকী উদযাপন উপলক্ষ্যে সংস্কৃতি বিষয়ক মন্ত্রণালয়ের উদ্যোগে আগামী ১৮ থেকে ২০ জুন ২০২৬ পর্যন্ত দেশব্যাপী এই উদ্বোধনী অনুষ্ঠানমালার আয়োজন করা হয়েছে। 
সংস্কৃতি বিষয়ক মন্ত্রী নিতাই রায় চৌধুরী আজ সংস্কৃতি বিষয়ক মন্ত্রণালয়ের সভাকক্ষে আয়োজিত এক সংবাদ সম্মেলনে এসব তথ্য জানান। 
মন্ত্রী জানান, গত ২৩ মে ২০২৬ তারিখে ময়মনসিংহের ত্রিশালে জাতীয় কবির ১২৭তম জন্মবার্ষিকী উদযাপনের উদ্বোধনী অনুষ্ঠানে গণপ্রজাতন্ত্রী বাংলাদেশ সরকারের মাননীয় প্রধানমন্ত্রী জনাব তারেক রহমান ২৫ মে ২০২৬ হতে ২৫ মে ২০২৭ পর্যন্ত সময়কালকে রাষ্ট্রীয়ভাবে ‘নজরুল বর্ষ’ হিসেবে ঘোষণা করেছেন। এই ঐতিহাসিক ঘোষণাকে সফল ও সার্থক করতে সংস্কৃতি বিষয়ক মন্ত্রণালয় ব্যাপক প্রস্তুতি গ্রহণ করেছে। 
মন্ত্রী বলেন, ১৯৭৬ সালে শহীদ রাষ্ট্রপতি জিয়াউর রহমান কবি কাজী নজরুল ইসলামকে বাংলাদেশের নাগরিকত্ব প্রদান করেন। পরবর্তীতে দেশনেত্রী বেগম খালেদা জিয়ার সময়কালেও জাতীয় কবির সাহিত্যকর্ম ও দর্শন প্রসারে অভূতপূর্ব উদ্যোগ নেওয়া হয়েছিল। বর্তমান সরকার কবি নজরুলের সাম্য, মানবতা ও অসাম্প্রদায়িক চেতনাকে নতুন প্রজন্মের মাঝে ছড়িয়ে দিতে বদ্ধপরিকর।
সংবাদ সম্মেলনে নজরুল বর্ষ (২৫ মে ২০২৬ হতে ২৫ মে ২০২৭) উদযাপনে সংস্কৃতি বিষয়ক মন্ত্রণালয় গৃহীত মূল কর্মপরিকল্পনাসমূহের মধ্যে রয়েছে-উচ্চপর্যায়ের জাতীয় কমিটি গঠন, নজরুল বর্ষের স্মারক হিসেবে একটি অনন্য ও দৃষ্টিনন্দন অফিসিয়াল লোগো এবং পোস্টার তৈরি, নজরুল বর্ষ ক্যালেন্ডার প্রণয়ন এবং ডাক বিভাগের মাধ্যমে ‘স্মারক ডাকটিকিট’ প্রকাশ, কবির সাহিত্যকর্ম, দর্শন ও সঙ্গীত নিয়ে উচ্চতর গবেষণা ও আর্কাইভ সৃষ্টির জন্য বিশেষ উদ্যোগ গ্রহণ, পররাষ্ট্র মন্ত্রণালয়ের সহযোগিতায় আন্তর্জাতিক পরিমণ্ডলে এবং বিশ্বের বিভিন্ন দেশের বাংলাদেশ দূতাবাসসমূহে নজরুলের কালজয়ী সৃষ্টি ও দর্শনকে অত্যন্ত পেশাদারিত্বের সাথে ছড়িয়ে দেওয়া।
সংস্কৃতি মন্ত্রী নিতাই রায় চৌধুরী পরিশেষে বলেন, বিদ্রোহী কবি নজরুল ইসলামের সাম্য ও অসাম্প্রদায়িক জীবনদর্শন আজকের বাংলাদেশের জন্য অত্যন্ত প্রাসঙ্গিক। এ উদযাপনকে জাতীয় ও আন্তর্জাতিকভাবে সফল করতে আমরা দেশের আপামর জনসাধারণ, বুদ্ধিজীবী মহল এবং সম্মানিত সাংবাদিক ভাই-বোনদের আন্তরিক সহযোগিতা ও সমর্থন কামনা করছি।
#
শাকিলুজ্জামান/মারুফা/মিতু/আতিক/কনক/সফি/২০২৬/১৫১০ ঘণ্টা 



তথ্যবিবরণী                                                                                                         নম্বর: ৪৩৭১     
হাম রোগের সর্বশেষ প্রতিবেদন
ঢাকা, ৩১ জ্যৈষ্ঠ (১৪ জুন):  
স্বাস্থ্য অধিদপ্তরের তথ্যানুযায়ী গতকাল শনিবার সকাল ৮টা থেকে আজ রবিবার সকাল ৮টা পর্যন্ত ২৪ ঘণ্টায় দেশে সন্দেহজনক হাম রোগীর সংখ্যা ১ হাজার ৫২ এবং নিশ্চিত হাম রোগীর সংখ্যা ৭৫ জন। ১৫ মার্চ থেকে অদ্যাবধি মোট সন্দেহজনক হাম রোগী হাসপাতালে ভর্তির সংখ্যা ৭০ হাজার ৫৭৯। সন্দেহজনক হাম রোগীর মধ্যে এখন পর্যন্ত সুস্থ হয়ে হাসপাতাল ত্যাগ করেছেন ৬৬ হাজার ৮৪১ জন।       
গত ২৪ ঘণ্টায় নিশ্চিত হাম রোগে মৃত্যুর সংখ্যা শূন্য এবং সন্দেহজনক হাম রোগে ৪ জন মারা যান। গত ১৫ মার্চ হতে অদ্যাবধি মোট সন্দেহজনক হাম রোগে মৃত্যুর সংখ্যা ৫৬০ জন এবং নিশ্চিত হাম রোগে মৃত্যুর সংখ্যা ৯২। 
আজ স্বাস্থ্য অধিদপ্তরের এক সংবাদ বিজ্ঞপ্তির মাধ্যমে এসব তথ্য জানানো হয়।
#
স্বাস্থ্য অধিদপ্তর/মারুফা/মিতু/অতিক/কনক/সফি/২০২৬/১৫০৫ ঘণ্টা 

তথ্যবিবরণী                                                                                                              নম্বর: ৪৩৭০
জাতীয় যুব উদ্যোক্তা উন্নয়ন নীতিমালা ২০২৫ বাস্তবায়নে ঢাকা বিভাগীয় পরামর্শ কর্মশালা অনুষ্ঠিত
ঢাকা, ৩১ জ্যৈষ্ঠ (১৪ জুন):
জাতীয় যুব উদ্যোক্তা উন্নয়ন নীতিমালা ২০২৫ বাস্তবায়নের জন্য একটি কার্যকর, অন্তর্ভুক্তিমূলক ও বাস্তবভিত্তিক জাতীয় কর্মপরিকল্পনা (National Action Plan-NAP) প্রণয়নের লক্ষ্যে দেশব্যাপী বিভাগীয় পরামর্শ কর্মশালার ধারাবাহিক কার্যক্রম শুরু হয়েছে। এরই অংশ হিসেবে আজ যুব ও ক্রীড়া মন্ত্রণালয়ের উদ্যোগে এবং ইউএনডিপি, প্ল্যান ইন্টারন্যাশনাল বাংলাদেশ ও ব্র্যাক বিশ্ববিদ্যালয়ের সেন্টার ফর এন্টারপ্রেনারশিপ ডেভেলপমেন্ট (সিইডি)-এর সহযোগিতায় রাজধানীর প্যান প্যাসিফিক সোনারগাঁও হোটেলে প্রথম বিভাগীয় পরামর্শ কর্মশালা অনুষ্ঠিত হয়।
কর্মশালায় প্রধান অতিথি হিসেবে উপস্থিত ছিলেন যুব ও ক্রীড়া প্রতিমন্ত্রী মোঃ আমিনুল হক। বিশেষ অতিথি হিসেবে উপস্থিত ছিলেন যুব ও ক্রীড়া সচিব মোঃ মাহবুব-উল-আলম। 
প্রধান অতিথির বক্তব্যে যুব ও ক্রীড়া প্রতিমন্ত্রী বলেন, যুব ও ক্রীড়া মন্ত্রণালয়কে আমরা একটি নতুন মাত্রায় আনার চেষ্টা করছি এবং এই খাতে ইতিবাচক পরিবর্তন আনতে আমরা বদ্ধপরিকর। তিনি আরো উল্লেখ করেন, যুব উন্নয়ন অধিদপ্তর থেকে প্রশিক্ষণপ্রাপ্তরা স্বাবলম্বী হচ্ছেন কিনা, তা খতিয়ে দেখা হচ্ছে। একই সাথে যুব উদ্যোক্তাদের কর্মসংস্থান সৃষ্টির লক্ষ্যে দক্ষতা উন্নয়ন নিয়ে কাজ করা হচ্ছে।
প্রতিমন্ত্রী জানান, বর্তমান সরকার যুব নারীদের উন্নয়নের জন্য বিশেষ নীতিমালা প্রণয়নের কাজ করছে। শূন্য থেকে শুরু করার আহ্বান জানিয়ে তিনি বলেন, সরকারের লক্ষ্য হলো কর্মসংস্থান সৃষ্টি করা। যুব ও যুব নারীদের উদ্ভাবনী চিন্তাগুলো এগিয়ে নেওয়ার দায়িত্ব সরকারের। তিনি সবাইকে নিজ নিজ জায়গা থেকে দায়িত্ববোধের সাথে কাজ করার আহ্বান জানান।
কর্মশালায় সরকারি প্রতিষ্ঠান, আর্থিক প্রতিষ্ঠান, উন্নয়ন সহযোগী সংস্থা, বিশ্ববিদ্যালয়, গবেষণা প্রতিষ্ঠান, উদ্যোক্তা সংগঠন, বেসরকারি খাত, স্টার্টআপ, যুব প্রতিনিধি এবং নাগরিক সমাজের প্রতিনিধিরা সক্রিয়ভাবে অংশগ্রহণ করেন। অংশীজনরা যুব উদ্যোক্তা উন্নয়নের সুযোগ, বিদ্যমান চ্যালেঞ্জ, সহজ অর্থায়ন, দক্ষতা উন্নয়ন, বাজার সংযোগ, ডিজিটাল রূপান্তর, উদ্ভাবন, অন্তর্ভুক্তি এবং প্রাতিষ্ঠানিক সমন্বয়ের মতো গুরুত্বপূর্ণ বিষয়ে তাদের মূল্যবান মতামত ও সুপারিশ প্রদান করেন।
#

বাংলাদেশি জাতীয়তাবাদ ও প্রাতিষ্ঠানিক গণতন্ত্রের রূপকার শহীদ রাষ্ট্রপতি জিয়াউর রহমান 
                             -স্থানীয় সরকার পল্লী উন্নয়ন ও সমবায় মন্ত্রী
ঢাকা, ৩১ জ্যৈষ্ঠ (১৪ জুন):
স্থানীয় সরকার, পল্লী উন্নয়ন ও সমবায় মন্ত্রী মির্জা ফখরুল ইসলাম আলমগীর বলেছেন, শহীদ রাষ্ট্রপতি জিয়াউর রহমান বাংলাদেশের রাজনৈতিক ইতিহাসে বাংলাদেশি জাতীয়তাবাদ প্রতিষ্ঠা এবং গণতন্ত্রকে প্রাতিষ্ঠানিক রূপ দেওয়ার মাধ্যমে এক নতুন অধ্যায়ের সূচনা করেছিলেন।  
আজ রাজধানীর জাতীয় প্রেসক্লাবে শহীদ রাষ্ট্রপতি জিয়াউর রহমানের শাহাদতবার্ষিকী উপলক্ষ্যে আয়োজিত গণমাধ্যম ও শহীদ প্রেসিডেন্ট জিয়াউর রহমান শীর্ষক আলোচনা সভায় প্রধান অতিথির বক্তব্যে তিনি এ কথা বলেন।
জাতীয় প্রেসক্লাবের সভাপতি হাসান হাফিজের সভাপতিত্বে অনুষ্ঠিত সভায় বিশেষ অতিথি ছিলেন তথ্য ও সম্প্রচার মন্ত্রী জহির উদ্দিন স্বপন।
আলোচনা সভায় মন্ত্রী বলেন, জিয়াউর রহমানের জীবন, কর্ম এবং রাষ্ট্রচিন্তা নিয়ে আরও ব্যাপক গবেষণা হওয়া প্রয়োজন। বাংলাদেশের রাজনৈতিক ইতিহাসে জিয়াউর রহমানের অবদান বহুমাত্রিক। তিনি শুধু রাষ্ট্র পরিচালনা করেননি, জাতির জন্য একটি স্বতন্ত্র রাজনৈতিক দর্শনও উপস্থাপন করেছেন। তাঁর নেতৃত্বে বহুদলীয় গণতন্ত্রের বিকাশ ঘটেছিল এবং জনগণের রাজনৈতিক অংশগ্রহণের সুযোগ বিস্তৃত হয়েছিল।
তিনি আরো বলেন, শহীদ রাষ্ট্রপতি জিয়াউর রহমান আরও কয়েক বছর জীবিত থাকলে বাংলাদেশ উন্নয়ন ও অগ্রগতির পথে আরও অনেক দূর এগিয়ে যেত। তাঁর দূরদর্শী নেতৃত্ব ও রাষ্ট্র পরিচালনার দক্ষতা দেশের জন্য একটি শক্তিশালী ভিত্তি তৈরি করেছিল।
বিশেষ অতিথির বক্তব্যে তথ্য ও সম্প্রচার মন্ত্রী জহির উদ্দিন স্বপন বলেন, একজন রাষ্ট্রনায়ক তখনই জনগণের আস্থা অর্জন করতে পারেন, যখন তিনি সঠিক দৃষ্টিভঙ্গি ও নীতির চর্চা করেন। তিনি বলেন, জিয়াউর রহমান স্বাধীন ও দায়িত্বশীল গণমাধ্যমের বিকাশে সহায়ক ভূমিকা পালন করেছিলেন এবং সংবাদপত্রের স্বাধীনতা নিশ্চিত করার বিষয়ে ইতিবাচক অবস্থান নিয়েছিলেন।
আলোচনা সভায় বক্তারা শহীদ রাষ্ট্রপতি জিয়াউর রহমানের রাজনৈতিক দর্শন, রাষ্ট্রগঠনে তাঁর অবদান, গণতন্ত্র প্রতিষ্ঠায় ভূমিকা এবং গণমাধ্যমবান্ধব কর্মকাণ্ডের বিভিন্ন দিক তুলে ধরেন। উল্লেখ্য, সভা শুরুর পূর্বে অতিথিরা শহীদ রাষ্ট্রপতি জিয়াউর রহমানের জীবন, কর্ম ও রাজনৈতিক দর্শনভিত্তিক আলোকচিত্র ও তথ্যসংবলিত প্রদর্শনী পরিদর্শন করেন।  

তরুণদের প্রযুক্তির উদ্ভাবক ও নির্মাতা হিসেবে গড়ে তুলতে হবে
                                                -বিজ্ঞান ও প্রযুক্তি মন্ত্রী 
ঢাকা, ৩১ জ্যৈষ্ঠ (১৪ জুন):
বিজ্ঞান ও প্রযুক্তি মন্ত্রী ফকির মাহবুব আনাম বলেছেন, আমাদের দেশের তরুণদের প্রযুক্তি ব্যবহারের পাশাপাশি প্রযুক্তির উদ্ভাবক ও নির্মাতা হিসেবে গড়ে তুলতে হবে। তিনি বলেন, যে জাতি জ্ঞান, গবেষণা ও উদ্ভাবনে যত এগিয়ে, সে জাতি অর্থনীতি, শিল্প, শিক্ষা ও উন্নয়নের ক্ষেত্রেও তত এগিয়ে। এজন্য বিজ্ঞান শিক্ষা, গবেষণা এবং উদ্ভাবনে বিনিয়োগ বৃদ্ধির পাশাপাশি বিজ্ঞানমনস্ক সংস্কৃতি গড়ে তোলা অপরিহার্য। 
মন্ত্রী আজ ঢাকায় ৪৭তম জাতীয় বিজ্ঞান ও প্রযুক্তি সপ্তাহ ২০২৬ উপলক্ষ্যে আগারগাঁও বিজ্ঞান ও প্রযুক্তি কমপ্লেক্স মিলনায়তনে আয়োজিত উদ্বোধনী অনুষ্ঠানে প্রধান অতিথির বক্তব্যে এসব কথা বলেন। তিনি বলেন, বিজ্ঞানমনস্ক, উদ্ভাবনী ও জ্ঞানভিত্তিক বাংলাদেশ গঠনের অভিযাত্রায় এই আয়োজন একটি গুরুত্বপূর্ণ মাইলফলক। 
​মন্ত্রী বলেন, দেশের বিভিন্ন প্রান্ত থেকে আগত তরুণ উদ্ভাবকরা আজ তাদের সৃজনশীল প্রকল্প উপস্থাপন করতে এখানে সমবেত হয়েছেন। তাদের উদ্ভাবনী চিন্তা ও গবেষণামূলক কাজ ভবিষ্যতের বাংলাদেশকে আরো সমৃদ্ধ করবে বলে আশা করি। তিনি আরো বলেন, বিজ্ঞানচর্চা কেবল একটি একাডেমিক কার্যক্রম নয়, এটি একটি জাতির ভবিষ্যৎ নির্মাণের ভিত্তি এবং অত্যন্ত গুরুত্বপূর্ণ বিনিয়োগ। 
​ 	এসময় তিনি বলেন, তরুণদের ভবিষ্যৎ নিশ্চিত করতে কর্মসংস্থান সৃষ্টি, কারিগরি ও ভাষা দক্ষতা উন্নয়ন, স্টার্টআপ ও উদ্যোক্তা সহায়তা, বৈশ্বিক ই-কমার্স প্ল্যাটফর্মে যুক্তকরণ এবং মেধাভিত্তিক নিয়োগ নিশ্চিত করতে সরকারের কর্মপরিকল্পনা রয়েছে।
​	মন্ত্রী বলেন, বিজ্ঞান সপ্তাহে বিজ্ঞান অলিম্পিয়াড, বিজ্ঞানভিত্তিক কুইজ প্রতিযোগিতা এবং বিজ্ঞান মেলায় উদ্ভাবনী প্রকল্প প্রদর্শনীর মতো আয়োজন শিক্ষার্থীদের মধ্যে বৈজ্ঞানিক চিন্তাভাবনা ও প্রতিযোগিতামূলক মনোভাব গড়ে তুলতে গুরুত্বপূর্ণ ভূমিকা পালন করবে। এই আয়োজন নতুন নতুন প্রতিভা আবিষ্কারের পাশাপাশি গবেষণা ও উদ্ভাবনের প্রতি তরুণদের আগ্রহ আরও বৃদ্ধি করবে। তিনি আরও বলেন, বাংলাদেশ উন্নয়ন ও অগ্রগতির এক নতুন অধ্যায়ে প্রবেশ করেছে। একটি উদ্ভাবনী ও প্রযুক্তিনির্ভর দেশ গড়ে তোলার লক্ষ্য অর্জনে দক্ষ মানবসম্পদ, গবেষণা-সক্ষম প্রতিষ্ঠান এবং উদ্ভাবনী চিন্তাশক্তিসম্পন্ন তরুণ প্রজন্ম প্রয়োজন।
পরে মন্ত্রী বিজ্ঞান ও প্রযুক্তি কমপ্লেক্স ভবনের ফ্লোরে মাধ্যমিক পর্যায়, উচ্চ মাধ্যমিক পর্যায় ও বিশেষ পর্যায়ের খুদে ও তরুণ বিজ্ঞানীদের উদ্ভাবিত বিভিন্ন প্রজেক্ট পরিদর্শন করেন
অনুষ্ঠানে বিজ্ঞান ও প্রযুক্তি মন্ত্রণালয়ের সচিব মোঃ আনোয়ার হোসেন উপস্থিত অনুষ্ঠানে ছিলেন। 
​#

প্রাথমিক শিক্ষকদের বদলি প্রক্রিয়ায় বিকেন্দ্রীভূত ব্যবস্থা চালু হয়েছে                                                 
                                          -প্রাথমিক ও গণশিক্ষা প্রতিমন্ত্রী
 ঢাকা, ৩১ জ্যৈষ্ঠ (১৪ জুন):
প্রাথমিক ও গণশিক্ষা প্রতিমন্ত্রী ববি হাজ্জাজ বলেছেন, সরকারি প্রাথমিক বিদ্যালয়ের শিক্ষকদের বদলি প্রক্রিয়াকে স্বচ্ছ, জবাবদিহিমূলক ও দুর্নীতিমুক্ত করতে সরকার একটি নতুন বিকেন্দ্রীভূত ব্যবস্থা চালু করেছে। তিনি বলেন, অতীতে শিক্ষক বদলি একটি বড় ধরনের সিন্ডিকেট ও দুর্নীতির ক্ষেত্র হিসেবে পরিচিত ছিল যা শিক্ষার গুণগত মানোন্নয়নের পথে অন্যতম প্রতিবন্ধকতা হয়ে দাঁড়িয়েছিল। 
রাজধানীর একটি হোটেলে  আজ GPE এবং UNICEF আয়োজিত Validation Workshop on the Bangladesh Education Sector Analysis (ESA) 2026 অনুষ্ঠানে তিনি এসব কথা বলেন।
প্রতিমন্ত্রী বলেন, প্রধানমন্ত্রী তারেক রহমানের নির্দেশনায় এবং প্রাথমিক ও গণশিক্ষা মন্ত্রণালয়ের উদ্যোগে শিক্ষক বদলি প্রক্রিয়াকে স্থানীয় পর্যায়ে নিয়ে যাওয়া হয়েছে। নতুন নীতিমালার আওতায় উপজেলা, জেলা, বিভাগীয় এবং সিটি কর্পোরেশন পর্যায়ে পৃথক কমিটি গঠন করা হচ্ছে যারা নির্দিষ্ট সময় পর বদলির আবেদনসমূহ পর্যালোচনা করবে।
ববি হাজ্জাজ বলেন, উপজেলা পর্যায়ে উপজেলা নির্বাহী অফিসারের নেতৃত্বে চার সদস্যের কমিটি উপজেলা পর্যায়ের আবেদন যাচাই-বাছাই করে উপজেলা প্রাথমিক শিক্ষা অফিসার বদলির আদেশ জারি করবে। এময় প্রতিমন্ত্রী আরো বলেন, একইভাবে জেলা, বিভাগীয় এবং সিটি কর্পোরেশন পর্যায়ে পাঁচ বা ছয় সদস্যের কমিটি থাকবে যারা সংশ্লিষ্ট বদলি আবেদন যাচাই-বাছাই করে বদলি আদেশ জারি করবে। সিটি কর্পোরেশন, বিভাগীয়, জেলা প্রাথমিক শিক্ষক বদলির আবেদন যাচাই-বাছাই ও নিষ্পত্তিকরণ বিষয়ক কমিটিতে যথাক্রমে অতিরিক্ত মহাপরিচালক (প্রাথমিক শিক্ষা অধিদপ্তর), বিভাগীয় কমিশনার, জেলা প্রশাসক সভাপতি থাকবেন।
অনুষ্ঠানে প্রধান অতিথি হিসেবে উপস্থিত ছিলেন শিক্ষা ও প্রাথমিক ও গণশিক্ষা মন্ত্রী ড. আ ন ম এহছানুল হক মিলন। এছাড়া, শিক্ষা মন্ত্রণালয়, প্রাথমিক ও গণশিক্ষা মন্ত্রণালয়, অধিদপ্তর, ইউনিসেফের কর্মকর্তারাও উপস্থিত ছিলেন। 
#

দেশের উন্নয়ন-অগ্রযাত্রায় প্রকৌশলীদের জন্য ইতিবাচক কর্মপরিবেশ নিশ্চিত করতে হবে
                                                                                         -আইনমন্ত্রী
ঢাকা, ৩১ জ্যৈষ্ঠ (১৪ জুন):
আইন, বিচার ও সংসদ বিষয়ক মন্ত্রী মো. আসাদুজ্জামান বলেছেন, দেশের মেধাবী প্রকৌশলীদের বিদেশমুখী হওয়ার প্রবণতা কমিয়ে তাদের মেধা ও উদ্ভাবনী শক্তিকে দেশের উন্নয়ন ও শিল্পায়নে কাজে লাগানোর উপযোগী পরিবেশ সৃষ্টি করতে হবে। সরকার এ লক্ষ্যে কর্মসংস্থান বৃদ্ধি, প্রযুক্তিনির্ভর শিক্ষা সম্প্রসারণ এবং উদ্ভাবনবান্ধব কর্মপরিকল্পনা গ্রহণের বিষয়ে গুরুত্ব দিচ্ছে।
 	মন্ত্রী গতকাল সন্ধ্যায় রাজধানীর আইইবি ভবনে ইঞ্জিনিয়ার্স ইনস্টিটিউশন, বাংলাদেশ (আইইবি)-এর উদ্যোগে আয়োজিত ‘আইইবির জব ফেয়ার ও প্রজেক্ট কম্পিটিশন-২০২৬’ এর সমাপনী অনুষ্ঠানে প্রধান অতিথির বক্তৃতায় তিনি এসব কথা বলেন।
আইনমন্ত্রী বলেন, বাংলাদেশের প্রকৌশলীরা মেধা, প্রজ্ঞা, শ্রম, দেশপ্রেম ও পেশাগত দক্ষতায় অগ্রণী ভূমিকা পালন করে আসছেন। তবে দেশের জন্য বড় চ্যালেঞ্জ হলো, উচ্চশিক্ষা ও দক্ষতা অর্জনের পর অনেক মেধাবী প্রকৌশলী বিদেশে স্থায়ী হয়ে যাচ্ছেন। তিনি বলেন, দেশের উন্নয়ন, শিল্পায়ন এবং প্রযুক্তিগত অগ্রগতির জন্য মেধাবী জনশক্তিকে দেশে ধরে রাখা প্রয়োজন।
মন্ত্রী বলেন, চলতি অর্থবছরের প্রস্তাবিত বাজেটে শিক্ষাখাতকে সর্বোচ্চ গুরুত্ব দেওয়া হয়েছে এবং এর মধ্যে কারিগরি ও প্রযুক্তি শিক্ষাকে বিশেষ অগ্রাধিকার দেওয়া হয়েছে। তিনি প্রকৌশলীদের প্রতি আহ্বান জানিয়ে বলেন, দেশের ভেতরে থেকেই নতুন নতুন প্রযুক্তি উদ্ভাবন, শিল্পায়ন এবং কৃষির আধুনিকায়নে তারা গুরুত্বপূর্ণ ভূমিকা রাখতে পারেন।
তিনি বলেন, সরকারের লক্ষ্য হলো এমন একটি কর্মপরিবেশ সৃষ্টি করা, যেখানে প্রকৌশলীরা তাদের মেধা ও সৃজনশীলতাকে দেশের উন্নয়নে কাজে লাগাতে পারবেন। এ ক্ষেত্রে উদ্ভাবন, গবেষণা ও প্রযুক্তিভিত্তিক কর্মসংস্থানের সুযোগ আরও সম্প্রসারণ করা হবে।
আইনমন্ত্রী উন্নয়ন প্রকল্প বাস্তবায়নে স্বচ্ছতা, জবাবদিহিতা ও ব্যয়-সাশ্রয়ের ওপর গুরুত্বারোপ করে বলেন, জনগণের করের টাকায় পরিচালিত প্রকল্পগুলো পরিকল্পনা ও বাস্তবায়নের ক্ষেত্রে সর্বোচ্চ দায়িত্বশীলতা নিশ্চিত করতে হবে। প্রকৌশলীদের প্রতি আহ্বান জানিয়ে তিনি বলেন, উন্নয়ন প্রকল্পের ব্যয় যৌক্তিক ও সাশ্রয়ী রাখার বিষয়েও বিশেষ নজর দিতে হবে।
আইইবির প্রেসিডেন্ট প্রকৌশলী মোহাম্মদ রিয়াজুল ইসলাম (রিজু)-এর সভাপতিত্বে অনুষ্ঠানে আরও বক্তব্য রাখেন আইইবির সাধারণ সম্পাদক প্রকৌশলী ড. মো. সাব্বির মোস্তফা খান, জব ফেয়ার ও প্রজেক্ট কম্পিটিশন ব্যবস্থাপনা উপ-কমিটির আহ্বায়ক প্রকৌশলী নিয়াজ উদ্দিন ভুঁইয়া এবং উপ-কমিটির কো-আহ্বায়ক প্রকৌশলী সাবির আহমেদ ওসমানী। অনুষ্ঠান সঞ্চালনা করেন উপ-কমিটির সদস্য সচিব প্রকৌশলী ইসরাত জাহান (জেসমিন) ।
অনুষ্ঠানে দেশের বিভিন্ন বিশ্ববিদ্যালয় ও শিক্ষাপ্রতিষ্ঠানের শিক্ষার্থী, নবীন ও অভিজ্ঞ প্রকৌশলী, শিল্পপ্রতিষ্ঠানের প্রতিনিধিসহ সংশ্লিষ্ট ব্যক্তিবর্গ অংশগ্রহণ করেন।
উল্লেখ্য, আইইবি জব ফেয়ার ও প্রজেক্ট কম্পিটিশন-২০২৬-এর মাধ্যমে তরুণ প্রকৌশলীদের কর্মসংস্থান, দক্ষতা উন্নয়ন এবং উদ্ভাবনী প্রকল্প উপস্থাপনের সুযোগ সৃষ্টি করা হয়েছে। দেশের প্রকৌশল খাতের উন্নয়ন এবং শিল্প-একাডেমিয়া সহযোগিতা জোরদারে এ ধরনের আয়োজন গুরুত্বপূর্ণ ভূমিকা রাখবে বলে বক্তারা আশাবাদ ব্যক্ত করেন।
#

ঘরে ঘরে স্বাস্থ্যসেবা পৌঁছে দিতে পাইলটিং স্কিম চালু হবে
                                                    				     -স্বাস্থ্যমন্ত্রী
নরসিংদী, ৩১ জ্যৈষ্ঠ (১৪ জুন):
স্বাস্থ্য ও পরিবার কল্যাণমন্ত্রী সরদার মোঃ সাখাওয়াত হোসেন বলেছেন, পাইলটিং স্কিমের মাধ্যমে রোগীদের স্বাস্থ্যসেবা দেওয়া হবে। এ পরিকল্পনার আওতায় স্বাস্থ্যকর্মীরা প্রতিটি ঘরে গিয়ে প্রাথমিক সেবা প্রদান করবেন। পরবর্তীতে প্রয়োজন হলে রোগীকে হাসপাতালে এনে চিকিৎসা দেওয়া হবে। এভাবে দেশব্যাপী চিকিৎসা ব্যবস্থাকে আরও সহজ ও মানুষের দোরগোড়ায় পৌঁছে দেওয়ার পরিকল্পনা রয়েছে সরকারের।
গতকাল নরসিংদীর মনোহরদী উপজেলা পরিষদ মিলনায়তনে আয়োজিত এক অনুষ্ঠানে প্রধান অতিথির বক্তব্যে তিনি এসব কথা বলেন।
মন্ত্রী বলেন, বিগত সরকার দুর্নীতি করে দেশের অর্থ বিদেশে পাচার করেছে। আমরা একটি ব্যতিক্রমধর্মী সরকার পরিচালনা করছি। দলমত নির্বিশেষে আমরা সকল মানুষের সেবা করতে চাই। সরকারি সুবিধা পেতে এখন আর কাউকে ঘুষ দিতে হয় না। আমাদের প্রধানমন্ত্রীর কড়া নির্দেশ হলো সবাইকে দুর্নীতির ঊর্ধ্বে থাকতে হবে।
স্বাস্থ্যমন্ত্রী জানান, চীনের সহযোগিতায় দুটি বিশেষায়িত হাসপাতাল নির্মাণের উদ্যোগ নেওয়া হয়েছে। এসব হাসপাতালে শিশু ও নারীদের চিকিৎসাসেবার জন্য বিশেষ ব্যবস্থা রাখা হবে।
অনুষ্ঠানে উপস্থিত ছিলেন মনোহরদী উপজেলা সহকারী কমিশনার (ভূমি) সজীব মিয়া, উপজেলা বিএনপির সদস্য সচিব আমিনুর রহমান সরকার দোলন প্রমুখ।
অনুষ্ঠান শেষে পৌরসভা ও বিভিন্ন ইউনিয়নের দুই শতাধিক দরিদ্র ও অসহায় মানুষের মাঝে আর্থিক সহায়তা প্রদান করা হয়।

